
S C R I P T A

Numéro Scripta :  906

Auteur(s) : Richard de Bohon, Coutances (évêque)

Bénéficiaire(s) : Robert de Meistenon, Bayeux (sous-doyen)

Genre d'acte : charte

Authenticité : non suspect

Datation : 1165, 3 janvier

Lieu d'émission : Bayeux

Action juridique : autre

Langue du texte :  latin

Analyse
Richard, évêque de Coutances, rend compte d’une composition à l’amiable, faite devant lui, au sujet de vingt acres
de terre de la prébende d’Albray (Évrécy), dont le sous-doyen de Bayeux, Robert de Meistenon, était chanoine.

Texte établi d’après a

Ricardus, Dei gratia Constantiensis episcopus, universis in Christo fidelibus, tam præsentibus quam futuris,
salutem. Notum vobis esse volumus quod Helyas quidam, vavassor de Alebraio, ad nos detulit mandatum domini
papæ, ut quamdam controversiam, quæ inter ipsum et Robertum de Mestenon, subdecanum ecclesiæ Baiocensis
et canonicum præbendæ de Alebraio, vertebatur, videlicet de viginti acris terræ, quas Rogerus de Vetula tenuerat,
fine debito terminaremus. Ipse etenim Helyas dicebat quod prædictam terram debebat habere feodaliter a canonico
de Alebraio ; sed prænominatus subdecanus eam esse de dominico canonici de Alebraio asserebat. Cum autem
dies eidem controversiæ inter ipsos terminandæ a nobis assignata esset, et uterque die statuta in nostram venisset
præsentiam, idem Helyas, eidem terræ penitus abrenuntians, eam in manu nostra resignavit. Et coram nobis,
in communi audientia, recognovit quod ipse, et Willelmus filius suus, in capitulo Baiocensi eandem terram
abjuraverant, sacramento supra sanctum evangelium præstito quod nunquam de cætero pro illa terra adversus
prænominatum subdecanum, nec adversus aliquem, qui possideret præbendam de Alebraio, in aliquo reclamarent.
Actum est hoc anno ab Incarnatione Domini millesimo centesimo sexagesimo quarto, tertio nonas januarii,
præsentibus : Willelmo, Baiocensi decano ; Rogero, et Thoma, archidiaconis Baiocensibus ; Willelmo, sacrista ;
Unfrido Bove ; Ricardo de Vallibus, succentore ; magistro Roberto de Bolon ; Ricardo, filio Mauricii ; Nicholao
de Barnevilla ; Roberto Pelleve ; Gervasio de Sancto Quintino ; Nicholao de Portu ; Helya de Sancto Georgio ;
Ricardo, Constantiensi archidiacono ; Willelmo de Argentiis archidiacono ; Willelmo, magistro scolarum ; Roberto
de Milleio ; Petro Lonbardo ; et aliis multis.


